
«Коми Республикаса Каналан Сӧвет йылысь»
Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн                                        2023 вося вӧльгым тӧлысь 30 лунӧ

1  статья.  Пыртны  «Коми  Республикаса  Каналан  Сӧвет  йылысь»
Коми  Республикаса  Оланпасӧ  (Коми  Республикаса  канму  власьт
органъяслӧн индӧд-тшӧктӧмъяс, 2010, 44 №, 1023 ст.; 2011, 36 №, 913 ст.;
2012, 31 №, 694 ст.; 2013, 5 №, 110 ст.; 11 №, 232 ст.; 32 №, 592 ст.; 2014,
27 №, 519 ст.; 2015, 8 №, 89 ст.; 20 №, 249 ст.; 23 №, 329 ст.; 2016, 4 №,
54 ст.; 12 №, 154 ст.; 2018, 4 №, 65 ст.; 10 №, 173 ст.; 16 №, 277 ст.; 2021,
10 №, 203 ст.;  22 №, 405 ст.;  2022,  10 №, 154 ст.;  13 №, 198 ст.;  15 №,
224 ст.; 2023, 8 №, 152 ст.) татшӧм вежсьӧмъяс:

1. 13 статьяса 4 юкӧн гижны тадзи:
«4.  Каналан  Сӧветлӧн  Президиум  вермӧ  корны  документъяс  да

тӧдмӧгъяс,  кутшӧмъяс  колӧны  юалӧмъяс  дасьтӧм  могысь,  кутшӧмъясӧс
колӧ  видлавны  асланыс  заседаниеяс  дырйи,  а  сідзжӧ  Уджаланартӧн
урчитӧм  пӧрадокын  корны  аслас  заседаниеяс  вылӧ  канму  власьт
органъяслысь,  канму  органъяслысь,  меставывса  асвеськӧдлан
органъяслысь  чина  йӧзӧс,  организацияясӧн,  ӧтйӧза  ӧтувъясӧн
юрнуӧдысьясӧс.

Коми Республикаса канму власьт органъяслӧн, Коми Республикаса
канму органъяслӧн чина йӧз сетӧны Каналан Сӧветса Президиумӧн коран
документъяссӧ  да  тӧдмӧгъяссӧ  запрос  воан  лунсянь  комын  лунысь  оз
сёрджык либӧ мӧд сӧгласуйтӧм кадколастӧ.

Федеральнӧй  канму  власьт  органъяс  да  налӧн  чина  йӧз,  тайӧ
органъяслӧн  Коми  Республика  мутасын  меститчысь  тэчас  юкӧдувъясӧн
юрнуӧдысьяс,  меставывса  асвеськӧдлан  органъяс  да  чина  йӧз,  а  сідзжӧ
организацияясӧн, ӧтйӧза ӧтувъясӧн юрнуӧдысьяс сетӧны Каналан Сӧветса
Президиумӧн  коран  документъяссӧ  да  тӧдмӧгъяссӧ  федеральнӧй
оланпастэчасӧн урчитӧм пӧрадокын.».

2. 14 статьяса 3 юкӧн гижны тадзи:
«3.  Комитетъяс  вермӧны  корны  документъяс  да  тӧдмӧгъяс,

кутшӧмъяс  колӧны  налӧн  веськӧдлӧм  улӧ  пыртӧм  юалӧмъяс  дасьтӧм
могысь,  а  сідзжӧ  Уджаланартӧн  да  (либӧ)  комитетъяс  йылысь
положениеӧн(ясӧн)  урчитӧм  пӧрадокын  корны  видлавны  индӧм
юалӧмъяссӧ канму власьт органъяслысь, канму органъяслысь, меставывса
асвеськӧдлан органъяслысь чина йӧзӧс, организацияясӧн, ӧтйӧза ӧтувъясӧн
юрнуӧдысьясӧс.



Коми Республикаса канму власьт органъяслӧн, Коми Республикаса
канму органъяслӧн чина йӧз сетӧны комитетъясӧн коран документъяссӧ да
тӧдмӧгъяссӧ  запрос  воан  лунсянь  комын  лунысь  оз  сёрджык  либӧ  мӧд
сӧгласуйтӧм кадколастӧ.

Федеральнӧй  канму  власьт  органъяс  да  налӧн  чина  йӧз,  тайӧ
органъяслӧн  Коми  Республика  мутасын  меститчысь  тэчас  юкӧдувъясӧн
юрнуӧдысьяс,  меставывса  асвеськӧдлан  органъяс  да  чина  йӧз,  а  сідзжӧ
организацияясӧн,  ӧтйӧза  ӧтувъясӧн  юрнуӧдысьяс  сетӧны  комитетъясӧн
коран  документъяссӧ  да  тӧдмӧгъяссӧ  федеральнӧй  оланпастэчасӧн
урчитӧм пӧрадокын.».

2  статья.  Тайӧ  Оланпасыс  вынсялӧ  сійӧс  официальнӧя  йӧзӧдан
лунсянь.

Коми Республикаса Юралысь                                                              В.В. Уйба

Сыктывкар
2023 вося ӧшым тӧлысь 11 лун
100-РЗ №

